
Annotatsiya: Ushbu maqolada iste’dodli yosh shoira Tillanisaning “Qon”
to‘plamiga kirgan “G‘oya” she’ri tahlilga tortilgan. Unda shoiraning ilgari surgan
magsad-muddaosi, ichki tuyg‘ulari lirik gahramon tilidan bayon etilgan.

Kalit so‘z: Hozirgi adabiy jarayon, she’riyat, obraz, g‘oya, harakter yaratish.

Adabiyot va san’atning rivoji jamiyat taraqqiyoti bilan uzviy bog‘liq. Ijtimoiy-
siyosily o‘zgarishlar, global muammolar, sanoat sohasidagi qurilishlar, qishloq
xojaligi, ilm-fan, sport, ma’naviy hamda madaniy hayotdagi yangiliklar bevosita
adabiyotga ta’sir ko‘rsatmay qolmaydi. Bu omillar adabiyotimizning sermazmunligi,
g‘oyaviyligi, ko‘tarinkiligi, hayotiyligi, badiiy yetukligi va mavzular olamini
belgilashda ham ahamiyat kasb etadi. Yosh iste’dodli shoira Tillaniso Eshboyeva
ijodida, chuqur mulohazakorlik, badiiy tafakkur va serjilo ijodiy salohiyat ham yaqqgol
ko‘zga tashlanadi. Shoira she’riyatining yana bir xususiyati — barcha mavzulardagi
she’rlarda inson ma’naviy olami va ijtimoiy-estetik muammolar tasvirida fikr va
kechinmalar silsilasining rangin badiiy bo‘yoqlardagi betakrorligidir. Aslida shoira
an’naviy mavzularga ham ko‘p murojaat qilib, ularga yangicha, o‘ziga xos tarzda
yondashgan. Hayotning boshqalarga pinhon nugqtalarini ko‘ngil ko‘zi ila ko‘ra olgan
va buni 0°z ijodida yorqin tasvirlashga harakat qilgan. Shoiraning “Qon” to‘plamidan
o‘rin olgan qator she’rlari fikrimizni isbotlaydi.

Sevgilim,
Bugun sendan sevgi so ‘ramayman,
G ‘oya ber menga,
G ‘oya.
“G ‘oyasiz kitoblarni o ‘gimang”.
“G ‘oyasiz yashamang”,
“Dunyoni buzing!™*
She’r murojaat shaklida boshlangan. She’rning dastlabki satrlaridayoq Halima

Xudoyberdiyevaning “Shunchaki’she’rini yodga soladi.
Shunchaki yozmoqqa, ko ‘ngil to ‘Imaydi,
Shunchaki yozmogqa bormaydi go ‘lim.
Shunchaki yozganga chidab bo ‘Imaydi,

! Tillaniso. Qon. - Toshkent: Akademnashr, 2022. — B.60.

Shunchaki yozmoq bu — shoirga o ‘lim!
Hagiqatan ham shunchaki yozmoq —

fagat shoirning emas, adibning ham, olimning ham o‘limidir”2. Ya’ni “G‘oyasiz
yashamang”,“Dunyoni  buzing!” shaklida ifodalangan. Shoira dunyodan magsad-
muddaosi, orzu-niyati, Xxohish-istagi bo‘lmagan bir ommani uyg‘otishni istaydi.
Hayotda magsadsiz yashamang qabilida o‘ziga ham ruhiyatiga, hissiyotlariga qalbiga
taskin beradigan bir g‘oyani izlaydi.

...Dindorning din degan g ‘oyasi,
Jadidlarning ilm degan g ‘oyasi...

tarzida sanaladi.Chindan ham, jadidlar yoshlarni nafagat diniy balki dunyoviy
bilimlarni egallashlari bilan ma’rifatli xalq orzusini ilgari surgan. Bugungi kunda
jadidlarning hayot va ijod yo‘li yoshlarga ibrat sifatida ko‘rsatilayotganda ularning
mashaqgqatli hayot yo‘li ko‘z oldimizda gavdalanadi.

Ayollarning “bolam” degan, fohishaning ham o‘z g‘oyalari borligi,
g‘o‘ddaygan tund shoirlarning ham o‘z g‘oyalari borligi ta’kidlanadi.

Muhammad Yusuf “Maktub” she’rida “Do‘stlarim, takabbur shoirvachchalar,
O‘zlarin sevishar yoridan ko‘proq”, — deb yozganida shoirlarga nisbatan takabbur
so‘zini qo‘llagan ekan.Tillanisa esa, g‘o‘ddaygan tund so‘zlarini lirik matnga
singdirilishi she’rning ta’sir kuchini oshirgan.

Shoiraning nigohi nafagat o‘z xalqi tashvishlari va jahon xalglarida yuz
berayotgan globall muammolar bilan qiyoslanadi. O‘zbekiston xalq shoiri Abdulla
Oripov “Globallashuv” she’rida yozganidek:

Zaminni bir ari chagqani chog 1,
Qabarib chigadi ikkinchi yog i.
Tillaniso esa:

Paranjisin yechib otgan tolibaning,
Rossiyada o ‘Igan mardikor yigitning ham
bo ‘lgan g ‘oyasi.

—deb yozadi. Ya’ni yaqin Sharqda va dunyoda yuz berayotgan jahonshumul
muammolarga o‘z munosabatini bildirib o‘tadi. Shu tobda she’rga tub burilish yasab
antik dunyo adabiyotiga va gahramonlariga ham murojaat giladi®.Mediya sevgi va
rashk timsoli sifatida tasvirlangan.

2 Xynoii6epnuena X. Tannanran acapiap. - Tomkent: Ilapk, 2018. — B.6.

% Qarang: U.Hamdam. A.Qosimov. Jahon adabiyoti. - Toshkent: Barkamol fayz media, 2017. — B.66.

Yevripidning eng mashhur tragediyalaridan biri.Meloddan avvlgi 431-yil Afina sahnasida go ‘yilgan.Asar sujeti
“Argonavtlar” hagidagi afsonadan olingan.Bir gancha Yunon pahlavonlari Yason boshchiligida oltin qo ‘y junini olib
kelish uchun “Argo”” kemasida Kolxida eliga jo ‘naydilar.U yerda podshoning qizi, quyosh mabudi Geliosning nabirasi
go zal Mediya Yasonni sevib goladi,uni deb ota-onasi,vatanidan voz kechadi,akasini o ‘ldiradi.Oltin go y junini
Yunonistonga olib kelgach,ular turmush quradilar.Bir gancha muddat o ‘tgach,Yason Korinf shohi Kerontning gizi
Glafkaga uylanmogchi bo ‘ladi.Yevripid asari xuddi ana shu joydan boshlanadi.Bevafolikdan g ‘azablangan Mediya
eridan gasos olishga ahd giladi,keyin uning otasi va o z farzandlarini o ‘ldirib ajdaholar go ‘shilgan aravada uchib

Go ‘dagini olovda yogqan Medeyaning
Bor edi-ku g ‘oyasi.
She’rning kulminatsiyon satrlari ushbu satrlarda deyish mumkin.
Bir g‘oya bormi
Umrbod,
Aldovsiz va rost?
Tiriklayin meni jonim manguga,
Bormi shundayin g ‘oya?
Shundayin g ‘oyang yo ‘q ekan,
Hayotni umid gilma, sevgilim,
Itday tepib chagirishar seni oralaridan,
Tuprogday o ‘tishar toplab,
Hatto hayot o zgaradi mag ‘rur yuzini,
Sevgilim,bizga g ‘oya lozim,faqat g ‘oya,
Insoniylikning o zi g ‘oya emas,
Inson deylishi uchun g ‘oya lozim,sevgilim.

Eng oxirgi xulosa orginal tarzda ifoldalangan. “Inson deylishi uchun g‘oya
lozim,sevgilim”. Shaxs va odam konsepsiyasini mohirna tasvirlaydi. Satrlarda
so‘zlarning joylashish o‘rniga qarab iste’dodli shoir Shavkat Rahmon she’rlari yodga
tushadi. Ushbu she’rda isyonkorlik ham boshdan oxir sezilib turadi.Xulosa
chigarishni kitobxonga ham yuklaydi. Garchand kitobxon ilgari surilgan g‘oyalarni
“hazm qilish”ga biroz qilynalar. Cheksizliklar, kengliklar, hadsiz-hududsiz hissiyotlar
bir qarashda kishini oylantirib qo‘yadi. Biroq Tillaniso bunday o‘y-xayollarga
begona emas.Buni she’rning har bir satri aytib turibdi. Ana shu ruhiyatni she’rxon
qalbiga ko‘chirishga harakat qiladi.

